
ᓄᓇᕗᑦ ᒐᕙᒪᒃᑯᖏᑦ ᐅᖃᖃᑎᖃᖅᓯᒪᔪᑦ ᖁᑦᑎᒃᑐᒥᐅᓂᒃ ᐃᖏᕐᕋᔪᓕᕆᓂᒃᑯᑦ 
ᖃᓄᖅᑑᕈᑎᒃᓴᖏᑦ ᐱᔾᔪᑎᒋᑉᓗᒋᑦ 

 
ᐃᖃᓗᐃᑦ, ᓄᓇᕗᑦ (ᔪᓚᐃ 14, 2010) – ᒥᓂᔅᑕ ᐲᑕ ᑕᑉᑑᓇ, ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐅᑉᓗᒥ ᑐᓴᖅᑎᑦᑎᔪᖅ ᐱᐊᓂᒃᓯᓂᕐᒥᓄᑦ ᐳᓚᕋᕐᓂᕆᓚᐅᖅᑕᒥᓂᒃ ᐱᖓᓱᓄᑦ 
ᖁᑦᑎᒃᑐᒥᐅᑦ ᓄᓇᖁᑎᖏᓐᓄᑦ. 

“ᒐᕙᒪᒃᑯᑦ ᐱᓕᕆᔪᒪᔪᑦ ᒪᕐᕈᐃᓕᖓᔪᒃᑯᑦ ᐅᖃᖃᑎᖃᖃᑦᑕᕈᒪᓪᓗᑎᒃ ᓄᓇᕗᒥᐅᓂᒃ,” ᑕᐃᒪᓐᓇ ᐅᖃᖅᖢᓂ 
ᒥᓂᔅᑕ ᑕᑉᑑᓇ. “ᑕᒪᓐᓇ ᐳᓚᕋᕐᓂᕆᓚᐅᖅᑕᖅᐳᑦ ᓇᓗᓇᐃᖅᓯᔪᖅ ᐃᒃᐱᒍᓱᒃᑲᑦᑕ ᐃᓄᐃᑦ ᐃᓱᒪᒋᔭᖏᓐᓂᒃ 
ᐊᒻᒪᓗ ᐱᖃᑕᐅᑎᑦᑎᔪᒪᒐᑦᑕ ᐃᓱᒪᓕᐅᕈᑎᑦᑎᓐᓄᑦ.  ᐅᖃᐅᓯᒃᓴᕆᔭᖏᑦ ᐃᑲᔫᑕᐅᓂᐊᖅᑐᑦ ᐅᕙᑦᑎᓐᓄᑦ 
ᐱᐅᓯᕚᓪᓕᖅᑎᑦᑎᑎᓪᓗᑕ ᐃᖏᕐᕋᔪᓕᕆᓂᕐᒥᒃ ᖁᑦᑎᒃᑐᒥ.” 

ᐱᓇᓱᐊᕈᓯᐅᓚᐅᖅᑐᒥ, ᒥᓂᔅᑕ ᑕᑉᑑᓇ ᑲᑎᒪᔭᖅᑐᖅᑎᑦᑎᓚᐅᖅᑐᖅ ᐃᒃᐱᐊᕐᔪᖕᒧᑦ, ᖃᐅᓱᐃᑦᑐᕐᒧᑦ ᐊᒻᒪᓗ 
ᐊᐅᔪᐃᑦᑐᕐᒧᑦ ᐅᖃᖃᑎᖃᕆᐊᖅᑐᖅᖢᓂ ᐱᔾᔪᑎᒋᑉᓗᒋᑦ 7 ᐃᖏᕐᕋᔪᓕᕆᓂᒃᑯᑦ ᖃᓄᖅᑑᕈᑎᒃᓴᑦ 
ᐅᖃᐅᓯᐅᓯᒪᔪᑦ ᖁᑦᑎᒃᑐᒥ ᐃᖏᕐᕋᔪᓕᕆᓂᒃᑯᑦ ᐊᑭᒋᔭᐅᕙᒃᑐᓄᑦ ᖃᐅᔨᓴᕈᑎᒥᒃ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᓂᕈᐊᖅᖠᖅᓯᓯᒪᖏᑦᑐᑦ ᒫᓐᓇᒧᑦ ᖃᓄᖅᑑᕈᑎᒃᓴᒥᒃ, ᐊᒻᒪᓗ ᑐᓴᕈᒪᓚᐅᖅᖢᑎᒃ 
ᐃᓱᒪᒋᔭᐅᔪᓂᒃ ᖁᑦᑎᒃᑐᒥᐅᓄᑦ ᑲᔪᓯᒋᐊᕈᑎᖃᖅᑳᕋᑎᒃ. 

“ᐱᖃᑕᐅᑎᑦᑎᔪᒪᒐᑦᑕ ᖁᑦᑎᒃᑐᕐᒥᐅᓂᒃ ᑕᒪᑐᒧᖓ ᐱᐅᓯᕚᓪᓕᖅᑎᑦᑎᔪᒪᓪᓗᑕ ᐃᓅᓯᖏᓐᓂᒃ,” ᑕᐃᒪᓐᓇ 
ᐅᖃᒃᑲᓐᓂᖅᖢᓂ ᒥᓂᔅᑕ ᑕᑉᑑᓇ. “ᑕᐃᑲᓂ ᓄᓇᖃᕐᒪᑕ ᐊᒻᒪᓗ ᖃᐅᔨᒪᓪᓗᑎᒃ ᐊᑭᒋᔭᐅᕙᒃᑐᓂᒃ 
ᐃᖏᕐᕋᔪᓕᕆᓂᒃᑯᑦ ᐱᖁᑎᓂᒡᓗ. ᓂᑉᓕᕈᓐᓇᕆᐊᓖᑦ ᖃᓄᖅ ᐱᐅᓯᑎᑕᐅᒃᑲᓐᓂᕈᓐᓇᕋᔭᕐᒪᖔᑕ 
ᐃᖏᕐᕋᔪᓕᕆᓂᐅᔪᑦ ᖁᑦᑎᒃᑐᒥ.” 

ᕋᓐ ᐃᓕᔭᑦ ᐃᖏᕐᕋᖃᑎᖃᓚᐅᖅᑐᖅ ᒥᓂᔅᑕ ᑕᑉᑑᓇᒥᒃ.  ᐃᓕᔭᑦ ᒪᓕᒐᓕᐅᖅᑎᐅᔪᖅ ᖁᑦᑎᒃᑐᒧᑦ, 
ᑭᒡᒐᖅᑐᐃᔨᐅᓪᓗᓂ ᓄᓇᓕᖕᓄᑦ ᐃᒃᐱᐊᕐᔪᖕᒥ, ᖃᐅᔪᐃᑦᑐᕐᒥ ᐊᒻᒪᓗ ᐊᐅᔪᐃᑦᑐᕐᒥᓗ. 

“ᐅᐱᒍᓱᒃᑐᖓ ᓄᓇᕗᑦ ᒐᕙᒪᒃᑯᖏᑦ ᐃᓕᑕᖅᓯᓯᒪᖕᒪᑕ ᐊᔾᔨᐅᖏᑦᑐᒃᑯᑦ ᐃᖏᕐᕋᔪᓕᕆᓂᒃᑯᑦ 
ᐊᒃᑐᖅᑕᐅᓯᒪᓂᑦᑎᓐᓄᑦ ᖁᑦᑎᒃᑐᒥ,” ᑕᐃᒪᓐᓇ ᐅᖃᖅᖢᓂ ᐃᓕᔭᑦ. “ᑕᒪᓐᓇ ᓱᓕᔪᒃᑯᑦ ᐅᖃᖃᑎᒌᖕᓂᐅᔪᖅ. 
ᖁᕕᐊᓱᒃᑐᖓ ᐊᐅᓚᑦᑎᔪᓐᓇᕈᒫᕋᒪ ᑲᑎᒪᔪᓂᒃ ᖁᑦᑎᒃᑐᒥᐅᑦ ᑲᑎᒪᔨᖏᑦ ᕿᒥᕐᕈᓂᖃᓕᖅᐸᑕ ᓄᓇᓖᑦ 
ᖃᓄᐃᓕᐅᕈᑎᒃᓴᖏᓐᓂᒃ.” 

ᖁᑦᑎᒃᑐᒥᐅᑦ ᑲᑎᒪᔨᖏᑦ ᐃᓱᒪᓕᐅᓕᕈᒫᖅᑐᑦ ᐊᑐᕈᒪᔭᒥᓂᒃ, ᐊᒻᒪᓗ ᑐᓴᖅᑎᑦᑎᓗᑎᒃ ᐊᑐᓕᖁᔭᒥᓂᒃ 
ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ ᐃᖏᕐᕋᔪᓕᕆᔨᒃᑯᖏᓐᓄᓪᓗ. ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᑦ 
ᐃᖏᕐᕋᔪᓕᕆᔨᒃᑯᖏᓪᓗ ᐅᖃᖃᑎᖃᕐᓂᐊᕐᒥᔪᑦ ᑎᖕᒥᓲᓕᕆᔨᒃᑯᓐᓂᒃ ᐃᖏᕐᕋᕙᒃᑐᓂᒃ ᕿᑭᖅᑖᓗᖕᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐱᔪᒪᒍᕕᑦ ᖁᑦᑎᒃᑐᒥ ᐃᖏᕐᕋᔪᓕᕆᓂᕐᒧᑦ ᐊᑭᒋᔭᐅᔪᓂᒃ 
ᖃᐅᔨᓴᕈᑕᐅᓯᒪᔪᒥᒃ, ᖃᐅᔨᒋᐊᕐᕕᐅᔪᓐᓇᖅᑐᖅ: 

ᒫᑎᐅᓯ ᐃᓚᓯᕕᒃ 
ᐊᖓᔪᖅᑳᖅ, ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ ᐃᖏᕐᕋᔪᓕᕆᔨᒃᑯᖏᓐᓄᓪᓗ 
867-975-7818 
millaszewicz@gov.nu.ca

